
Donostian, 2016ko abenduaren 15ean

IDAZKARI NAGUSIARI

HIRI INGURUETAKO BASURDEEN TRATAMENDUARI BURUZKO KONTROL MOZIOA

Loïc Alejandrok,  Irabazi  Donostiako zinegotziak, Udalbatzaren Araudi Organikoaren indarreko 98.

artikuluaren babesean, honako KONTROL MOZIO hau aurkeztu du, 2016-12-12ko GUNE PUBLIKOAK,

OBRAK ETA HIRI ZERBITZUAK BATZORDEAN Intxaurrondon 3 basurde hil izanari buruz aurkeztutako

interpelazioaren ondorioz.

JUSTIFIKAZIOA

2016ko azaroaren 28an, 5 basurde sartu ziren Intxaurrondo auzoan. Herritarren segurtasunaren

arduradunek,  hesiz  inguratutako  gune  batean  sartzea  lortu  ondoren,  erabaki  zuten  basurdeak

hiltzea, garabi batean zihoazen ehiztarien laguntzaz.

Batzordean, zinegotzi ordezkariak azaldu zigun erabaki hori hartu zela, herritarren segurtasunaren

arduradunek  uste  izan  zutelako,  egun  horretan  maratoia  zenez  eta  hiri  ingurunea  eta  eremua

kontuan hartuta (etxebizitzak, kaleak, trenbidea, haurrentzako parkea…), animaliek arriskua eragin

zezaketela.

Halaber  azaldu  zuen  “basogintza  zerbitzuekin,  Aldundiko  mendi  zerbitzuekin  eta  Udaleko

albaitaritza  zerbitzuekin  harremanetan  jarri  zirela,  eta  guztiek  jakinarazi  zutela,  une  horretan

zegoen arriskua kontuan hartuta, hil egin behar zirela”.

Era berean esan zuen espezialista bat bilatu zutela, loa eragiten duten dardoak erabiltzeko, baina

ezin izan zutela halakorik aurkitu.

Animaliek  hiltzeko  tiro  egin  aurretik  eta  ostean  izan  zuten  portaeraz  galdetzean,  zinegotzi

arduradunak esan zuen jarrera “berdina” izan zela.

Ez dugu baloratuko animaliak hiltzeko erabakia, hartu zen une zehatz hartan, egokia izan zen ala ez;

izan ere, ez dugu egoeraren xehetasunei buruzko informaziorik. Baina gure ustez kontuan hartu

beharreko bi alderdi nabarmendu behar ditugu:

• Ez  dugu  uste  animalien  jarrera  tiro  egin  aurretik  eta  ondoren  berdina  izango  zenik.

Erorialdiaren bideo batean ederki  ikus daiteke (https://is.gd/CyfHJk)  tiro egiten hasten zaienean

basurdeak izutu egiten direla eta horietako batek hesia gainditu eta ihes egitea lortzen duela. Beste

era  batera  esanda,  egoera  kontrolatuta  zegoen  (basurdeak  eremu  itxian  zeuden  eta  animaliak

asaldatzeko moduko elementurik  gabe –zinegotzi  ordezkariak  esan zuen inguruko kaleak  moztu

zirela–), baina tiro egin ostean animalietako bat kaleetatik libre korrika hasi zen; izan ere, animalia

izuturik  zegoen eta bizirik  irauteko senak hala  erreakzionatzea eragin zion,  horrek  trafikoan eta

herritarren artean sorraraz ditzakeen istripuekin.

• Nabarmena  da  arazo  mota  hori  heriotzaz  bestelako  modu  batean  konpontzeko  dagoen

aukerarik  eza. Animaliak  hesiz  inguratutako eremuan itxi  ondoren,  loa  eragiteko  dardoak erabil

zitezkeen edo kaioletan itxi, gero baso-eremuan askatzeko. Baina ez zegoen horrelako irtenbideak

hartzeko aukerarik. Gure ustez, hori zuzendu beharra dago.

Duela urte batzuetatik hona, gero eta basurde gehiago dagoela ikusten ari gara, eta hiri inguruetan

gero eta sarriago agertzen dira. Zenbait faktorek dute eragina horretan:

• Haien harrapari natural handiak murriztu egin dira.

• Nekazaritza  intentsiboa  egiten  da,  eta  horrek  espeziea  urte  osoan  zehar  elikatzea

ahalbidetzen du.

• Neguak epelak dira, kume askok bizirautea ahalbidetuz.

• Hiri  nukleoen  hedapenak,  azken  hamarkadetan,  aurretik  fauna  basatia  zeukaten  eremu

naturalak hartu ditu.

• Hiriguneak, oro har, segurtasunezko eremuak dira jarduera zinegetikoei dagokienez; beraz,

animaliek horietan bilatzen dute babesa, ehiztari eta txakurretatik ihes egiteko.

• Biztanle nukleoen inguruek elikadura baliabide ugari eskaintzen dituzte urte osoan zehar,

batez ere espektro trofiko handiko espezieentzat, esaterako, basurdearentzat.

https://is.gd/CyfHJk

Fenomeno horretarako hobeto prestatuta egon behar  dugu eta,  horretarako,  premisatzat  hartu

behar  dugu  basurdeak  hiltzeko  aukera,  hiri  inguruetan  sartzen  direnean,  saihestu  litekeela  eta

saihestu  beharko  litzatekeela. Lehendabizi,  motibo  etikoengatik. Bigarrenik,  azken  kasuan  ikusi

dugun  bezala,  animaliak  hiltzeak  tentsio  handiko  egoerak  eragiten  dituelako  eta,  beharbada,

kontrolik gabeko egoerak ere bai; aintzat hartu behar da, gainera, horrek istripuak gertatzeko arrisku

gehigarria dakarrela. Hirugarrenik, ez delako irtenbide iraunkorra.

Hori guztia dela eta, honako hau aurkezten dugu:

KONTROL MOZIOA

1. Donostiako Udalak Gobernu taldeari eskatzen dio erakunde eskudunekin batera lan egiteko,

hiri  inguruetan  animalia  basatiak  agertuz  gero  animaliak  bizirik  atera  ahal  izateko  giza  gailu,

metodologia eta prozedurak edukitzeko, bai eta gailu, metodologia eta prozedura teknikoak ere.

Sin.: Loïc Alejandro,

Irabazi Donostia taldeko zinegotzia.


